
Shri Shodashi Hridaya

శ్రీషోడశీహృదయమ్  అథవా శ్రీలలితాత్రిపురసున్దరీహ్రిదయస్తోత్రమ్    

॥ శ్రీగణేశాయ  నమః ॥
॥ శ్రీఉమామహేశ్వరాభ్యాం  నమః ॥
॥ అథ శ్రీషోడశీహృదయప్రారమ్భః   ॥
కైలాసే  కరుణాక్రాన్తా  పరోపకృతిమానసా ।
పప్రచ్ఛ  కరుణాసిన్ధుం  సుప్రసన్నం  మహేశ్వరమ్ ॥ ౧॥
శ్రీపార్వత్యువాచ  ॥
ఆగామిని కలౌ బ్రహ్మన్  ధర్మకర్మవివర్జితాః  ।
భవిష్యన్తి జనాస్తేషాం కథం శ్రేయో  భవిష్యతి ॥ ౨॥
శ్రీశివ  ఉవాచ ॥
శ‍ృణు దేవి ప్రవక్ష్యామి  తవ స్నేహాన్మహేశ్వరి ।
దుర్లభం  త్రిషు  లోకేషు సున్దరీహృదయస్తవమ్  ॥ ౩॥
యే నరా దుఃఖసన్తప్తా దారిద్ర్యహతమానసాః  ।
అస్యైవ  పాఠమాత్రేణ  తేషాం శ్రేయో  భవిష్యతి ॥ ౪॥
వినియోగః
ఓం అస్య శ్రీమహాషోడశీహృదయస్తోత్రమన్త్రస్య    ఆనన్దభైరవ   ఋషిః ।
దేవీ గాయత్రీ ఛన్దః  । శ్రీమహాత్రిపురసున్దరీ    దేవతా ।
ఐం బీజమ్ । సౌః శక్తిః । క్లీం  కీలకమ్ ।
ధర్మార్థకామమోక్షార్థే  జపే (పాఠే) వినియోగః ।
॥ అథ ఋష్యాదిన్యాసః ॥
ఓం ఆనన్దభైరవఋషయే   నమః శిరసి ।
దేవీ గాయత్రీ ఛన్దసే  నమః ముఖే ।
శ్రీమహాత్రిపురసున్దరీదేవతాయై    నమః హృదయే ।
ఐం బీజాయ నమః నాభౌ ।
సౌః శక్తయే నమః స్వాధిష్ఠానే  ।
క్లీం  కీలకాయ నమః మూలాధారే ।

వినియోగాయ నమః పాదయోః ॥
॥ ఇతి ఋష్యాదిన్యాసః ॥
॥ అథ కరన్యాసః ॥
ఐం హ్రీం  క్లీం  అఙ్గుష్ఠాభ్యాం   నమః ।
క్లీం  శ్రీం  సౌః ఐం తర్జనీభ్యాం  నమః ।
సౌః ఓం హ్రీం  శ్రీం  మధ్యమాభ్యాం నమః ।
ఐం కఏలహ్రీం  హసకలహ్రీం  అనామికాభ్యాం నమః ।
క్లీం  సకల కనిష్ఠికాభ్యాం  నమః ।
సౌః సౌః ఐం క్లీం  హ్రీం  శ్రీం  కరతలకరపృష్ఠాభ్యాం  నమః ।
॥ ఇతికరన్యాస ॥
॥ అథ హృదయాదిషడఙ్గన్యాసః  ॥
ఐం హ్రీం  క్లీం  హదయాయ నమః ।
క్లీం  శ్రీం  సౌః ఐం శిరసే స్వాహా ।
సౌః ఓం హ్రీం  శ్రీం  శిఖాయై వషట్ ।
ఐం కఏలహ్రీం  హసకలహ్రీం  కవచాయహుమ్ ।
క్లీం  సకల నేత్రత్రయాయ   వౌషట్ ।
సౌః సౌః ఐం క్లీం  హ్రీం  శ్రీం  అస్త్రాయ  ఫట్ ॥
॥ ఇతి హృదయాదిషడఙ్గన్యాసః  ॥
॥ అథ ధ్యానమ్ ॥
బాలవ్యక్తవిభాకరామితనిభాం భవ్యప్రదాం  భారతీ-
మీషత్ఫుల్లముఖామ్బుజస్మితకరైరాశాభవాన్ధాపహామ్    ।

పాశం సాభయమఙ్కుశం చ వరదం సమ్బిభ్రతీం  భూతిదాం
భ్రాజన్తీం   చతురమ్బుజాకృతకరైర్భక్త్యా  భజే షోడశీమ్ ॥ ౫॥

॥ ఇతి ధ్యానమ్ ॥
సున్దరీ  సకలకల్మషాపహా కోటికఞ్జకమనీయకాన్తిభృత్  ।
Var (కోటికఞ్జప్రియకామ్యకాన్తికా  )

కోటికల్పకృతపుణ్యకర్మణా పూజనీయపదపుణ్యపుష్కరా ॥ ౬॥
శర్వరీశసమసున్దరాననా  శ్రీశశక్తిసుకృతాశ్రయాశ్రితా     ।
సజ్జనానుశరణీయసత్పదా  సఙ్కటే సురగణైః  సువన్దితా  ॥ ౭॥
యాసురాసురరణే జవాన్వితా ఆజఘాన జగదమ్బికాఽజితా । సఞ్జఘాన

తాం భజామి జననీం జగజ్జనిం  యుద్ధయుక్తదితిజాన్సుదుర్జయాన్   ॥ ౮॥
Var తాం భజామి జగతాం జనిం జయాంయుద్ధయుక్తదితిజాన్సుదుర్జయాన్ 
యోగినాం హృదయసఙ్గతాం  శివాంయోగయుక్తమనసాం యతాత్మనామ్ ।
జాగ్రతీం  జగతి యత్నతో ద్విజాయాం జపన్తి హృది తాం భజామ్యహమ్ ॥ ౯॥
కల్పకాస్తు కలయన్తి కాలికాం యత్కలా కలిజనోపకారికా ।
కౌలికాలికలితాన్ఘ్రిపఙ్కజాం  తాం భజామి కలికల్మషాపహామ్ ॥ ౧౦॥
Var కౌలికాలికలితాన్ఘ్రికఞ్జకాం 
బాలార్కానన్తశోచిర్న్నిజతనుకిరణైర్ద్దీపయన్తీం   దిగన్తాన్
దీప్తైర్ద్దేదీప్తమానాం    దనుజదలవనానల్పదావానలాభామ్ ।
దాన్తోదన్తోగ్రచితాం  దలితదితిసుతాం దర్శనీయాం దురన్తాం
దేవీం దీనార్ద్రచిత్తాం  హృది ముదితమనాః షోడశీం సంస్మరామి ॥ ౧౧॥
ధీరాన్ధన్యాన్ధరిత్రీధవవిధృతశిరో    ధూతధూల్యబ్జపాదాం
ఘృష్టాన్ధారాధరాధో   వినిధృతచపలాచారుచన్దప్రభాభామ్   ।
ధర్మ్యాన్ధూతోపహారాన్ధరణిసురధవోద్ధారిణీం    ధ్యేయరూపాం
ధీమద్ధన్యాతిధన్యాన్ధనదధనవృతాం   సున్దరీం  చిన్తయామి ॥ ౧౨॥
జయతు జయతు జల్పాయోగినీయోగయుక్తా
జయతు జయతు సౌమ్యా సున్దరీ  సున్దరాస్యా  ।
జయతు జయతు పద్మా పద్మినీ కేశవస్య
జయతు జయతు కాలీ కాలినీ కాలకాన్తా ॥ ౧౩॥
జయతు జయతు ఖర్వా షోడశీ వేదహస్తా
జయతు జయతు ధాత్రీ ధర్మిణీ ధాతృశాన్తిః ।
జయతు జయతు వాణీ బ్రహ్మణో  బ్రహ్మవన్ద్యా 
జయతు జయతు దుర్గా దారిణీ దేవశత్రోః  ॥ ౧౪॥
దేవి త్వం సృష్టికాలే  కమలభవభృతా రాజసీ రక్తరూపా
రక్షాకాలే త్వమమ్బా హరిహృదయధృతా సాత్వికీ శ్వేతరూపా ।
భూరిక్రోధా  భవాన్తే భవభవనగతా తామసీ కృష్ణరూపా
ఏతాశ్చాన్యాస్త్వమేవ క్షితమనుజమలా సున్దరీ  కేవలాద్యా ॥ ౧౫॥
సుమలశమనమేతద్దేవి  గోప్యం గుణజ్ఞే
గ్రహణమననయోగ్యం  షోడశీయం ఖలఘ్నమ్ ।

సురతరుసమశీలం సమ్ప్రదం పాఠకానాం
ప్రభవతి  హృదయాఖ్యం స్తోత్రమత్యన్తమాన్యమ్  ॥ ౧౬॥

ఇదం త్రిపురసున్దర్యాః   షోడశ్యాః పరమాద్భుతమ్ ।
యః శ‍ృణోతి నరః స్తోత్రం  స సదా సుఖమశ్నుతే ॥ ౧౭॥
న శూద్రాయ  ప్రదాతవ్యం  శఠాయ మలినాత్మనే । సమలాత్మనే
దేయం దాన్తాయ భక్తాయ బ్రాహ్మణాయ  విశేషతః ॥ ౧౮॥
ఇతి శ్రీషోడశీహృదయస్తోత్రం   అథవా శ్రీలలితాత్రిపురసున్దరీహ్రిదయస్తోత్రం      సమాప్తమ్ ।

